ՀԻՄՆԱՎՈՐՈՒՄ
«ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ 2006-2007 ԹՎԱԿԱՆՆԵՐԻ 

ԾՐԱԳՐԻ ԿԱՏԱՐՄԱՆ 2010 ԹՎԱԿԱՆԻ ՏԱՐԵԿԱՆ ՀԱՇՎԵՏՎՈՒԹՅՈՒՆԸ
ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ 

ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը 
Սույն օրենքի նախագծի ընդունման անհրաժեշտությունը պայմանավորված է <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի (17.12.1997թ.-ի ՀՕ-188) հոդված 12-ի պահանջների կատարման անհրաժեշտությամբ: Օրենքի հոդված 12-ում՝ <Հայաստանի Հանրապետության կառավարության իրավասությունը մասնավորեցման գործում>, մասնավորապես, ամրագրված է, որ Հայաստանի Հանրապետության կառավարությունը` <բ) պետական գույքի մասնավորեցման ծրագրի կատարման ընթացքի վերաբերյալ տարեկան հաշվետվություններ է ներկայացնում Հայաստանի Հանրապետության Ազգային ժողով:>: 

2. Ընթացիկ իրավիճակը և խնդիրները

Մասնավորեցման ծրագրի կատարման վերաբերյալ տարեկան հաշվետվությունները (օրենքների տեսքով) մշակվում են յուրաքանչյուր տարվա համար, որտեղ ներառվում է համապատասխան օրացուցային տարվա ընթացքում իրականացված մասնավորեցման և լուծարման գործարքների մասին ամփոփ տեղեկատվությունը: Հաշվետվության բովանդակությանը ներկայացվող պահանջները սահմանված են <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի (17.12.1997թ.-ի ՀՕ-188) հոդված 12-ի բ) կետով:

Նախագծի ընդունմամբ չի նախատեսվում լուծել մասնավորեցման ոլորտի հիմնախնդիրները, քանի որ հաշվետվությունը, ըստ սահմանման, փաստերի, իրական վիճակի ամրագրում է:
3. Տվյալ բնագավառում իրականացվող քաղաքականությունը
Պետական գույքի մասնավորեցման ոլորտում իրականացվող քաղաքականությամբ սահմանված է գործող՝ <Պետական գույքի մասնավորեցման 2006-2007 թվականների ծրագրի մասին> Հայաստանի Հանրապետության օրենքով (ՀՕ-124-Ն, 31.05.2006թ.): Հաշվետվությունը չի նախատեսում քաղաքականության փոփոխություններ: 
4. Կարգավորման նպատակը և բնույթը 

Օրենքի նախագիծը նպատակ ունի տրամադրել պետական գույքի մասնավորեցման ծրագրում ընդգրկված ընկերությունների (գույքի) նկատմամբ 2010 օրացուցային տարում իրականացված մասնավորեցման գործարքների, լուծարման գործընթացի մասին տեղեկությունները, ինչպես նաև ներկայացնել պայմանագրային պարտավորությունների կատարման ընթացքը՝ հնարավորություն տալով նաև իրազեկել հանրությանը մասնավերոցման գործընթացին: 

5. Նախագծի մշակման գործընթացում ներգրավված ինստիտուտները 

և անձիք

Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

6. Ակնկալվող արդյունքը

Օրենքի նախագծի ընդունմամբ ակնկալվում է Հայաստանի Հանրապետությունում իրականացվող մասնավորեցման քաղաքականությունը և արդյունքները դարձնել առավել հրապարակային: 

7. Այլ տեղեկություններ

Օրենքի նախագիծը մշակվել է օգտվելով հետևյալ իրավական ակտերից՝ 

<Պետական գույքի մասնավորեցման (սեփականաշնորհման) մասին> ՀՀ օրենքը, 17.12.1997թ., ՀՕ-188 (բոլոր փոփոխություններով և լրացումներով),

<Պետական գույքի մասնավորեցման 2006-2007 թվականների ծրագրի մասին> ՀՀ օրենքը, 31.05.2006թ., ՀՕ-124-Ն (բոլոր փոփոխություններով և լրացումներով), 

ՀՀ կառավարության 17.10.2002թ.-ի <Պետական մասնակցությամբ իրավաբանական անձանց հիմնադրի լիազորությունները պետական  կառավարման համապատասխան մարմիններին վերապահելու, մի շարք տնտեսական ընկերություններ և Հայաստանի Հանրապետության քաղաքացիական օրենսգրքով, չնախատեսված կազմակերպական իրավական ձևի ձեռնարկությունները լուծարելու մասին> N 1833-Ա որոշումը, 

ՀՀ կառավարության 23.04.2003թ.-ի <Թթխմորի և հաց-հրուշակեղենի փորձաարտադրական պետական փակ բաժնետիրական ընկերությունը և <Միջտնտշին> փակ բաժնետիրական ընկերությունը լուծարելու մասին> N446-Ա որոշումը, 
ՀՀ կառավարության 23.04.2003թ.-ի <Մի շարք բաժնետիրական ընկերությունները լուծարելու և Հայաստանի Հանրապետության կառավարության 2002թ. դեկտեմբերի 13-ի N2143-Ա որոշման մեջ փոփոխություն կատարելու մասին>  N533-Ա որոշումը, 
ՀՀ կառավարության 21.11.2003թ-ի <Ղազանչիի կաթնահամալիրը լուծարելու մասին> N 1534-Ա որոշումը, 
ՀՀ կառավարության 04.12.2003թ.-ի <Մի շարք բաժնետիրական ընկերություններ լուծարելու մասին>  N1610-Ա որոշումը, 

ՀՀ կառավարության 22.04.2004թ.-ի <Անիի գյուղատնտեսական կենդանիների արհեստական սերմնավորման միջտնտեսային ձեռնարկությունը լուծարելու մասին> N534-Ա որոշումը, 

ՀՀ կառավարության 29.07.2004թ.-ի <Հայաստանի Հանրապետության պաշտպանության նախարարությանը գույք հանձնելու մասին> N1071-Ա որոշումը,
ՀՀ կառավարության 10.02.2005թ.-ի <Մի շարք բաժնետիրական ընկերությունները և պետական ձեռնարկությունները լուծարելու մասին> N 137-Ա որոշումը,

ՀՀ կառավարության 17.02.2005թ. <Հայաստանի Հանրապետության պետական գույքը մասնավորեցնելու, օտարելու, <ՀայԹուրԹրեյդ> փակ բաժնետիրական ընկերությունները լուծարելու և Հայաստանի Հանրապետության կառավարության 2003 թվականի հունվարի 23-ի N 241-Ն460-Ն որոշումը մասնակիորեն ուժը կորցրած ճանաչելու մասին>  N 460-Ն որոշումը,

ՀՀ կառավարության 28.04.2005թ.-ի <Մի շարք բաժնետիրական ընկերությունները լուծարելու մասին> N515-Ա որոշումը,
ՀՀ կառավարության 23.02.2006թ.-ի <Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող,ինչպես նաև օրենքով սահմանված կարգով պետական գրանցում չունեցող՝ պետական մասնակցությամբ իրավաբանական անձանց լուծարման մասին>  N348-Ն որոշումը,
ՀՀ կառավարության 16.06.2006թ.-ի <Թալինի տպարան> փակ բաժնետիրական ընկերությունը լուծարելու մասին> N 843-Ա որոշումը,
ՀՀ կառավարության 19.04.2007թ.-ի <Մի շարք բաժնետիրական ընկերությունները լուծարելու մասին> N 475-Ա որոշումը,

ՀՀ կառավարության 25.01.2008թ.-ի <Ջրհոս> փակ բաժնետիրական ընկերությունը լուծարելու մասին> N 117-Ն որոշումը,
ՀՀ կառավարության 10.07.2008թ.-ի <Արարատի ճանապարհների շահագործման և շինարարական> պետական փակ բաժնետիրական ընկերությունը և <Օձուն> պետական ձեռնարկությունը լուծարելու մասին> N 728-Ա որոշումը,

ՀՀ կառավարության 18.12.2008թ.-ի <Երևանի մերձքաղաքային ուղևորատար ավտոտրանսպորտային> բաց բաժնետիրական ընկերությանը գույք օտարելու թույլտվություն տալու և ընկերությունը լուծարելու մասին>  N 1525-Ա որոշումը,

ՀՀ կառավարության 22.04.2009թ.-ի <Արագածի երկաթբետոնյա կոնստրուկցիաների արտադրության փակ բաժնետիրական և Կապանի <Էլեկտրոն> բաց բաժնետիրական ընկերությունները լուծարելու մասինմ> N 536-Ա որոշումը,
ՀՀ կառավարության 23.07.2009թ.-ի <Մի շարք բաժնետիրական ընկերություններ լուծարելու մասին> N 838-Ն որոշումը,
ՀՀ կառավարության 20.08.2009թ.-ի <Քաջարանի ստոմատոլոգիական պոլիկլինիկա> փակ բաժնետիրական ընկերությունը լուծարելու մասին>  N 951-Ն որոշումը,
ՀՀ կառավարության 11.03.2010թ.-ի <Նոր ներդրումներ> փակ բաժնետիրական ընկերությունը լուծարելու մասին> N 227-Ա որոշումը:
Հայաստանի Հանրապետության 
կառավարությանն առընթեր 
պետական գույքի կառավարման 
վարչության պետ                                                              ԿԱՐԻՆԵ ԿԻՐԱԿՈՍՅԱՆ
<Պետական գույքի մասնավորեցման 2006-2007 թվականների ծրագրի կատարման 2010 թվականի տարեկան հաշվետվությունը հաստատելու մասին> ՀՀ օրենքի նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Օրենքի նախագիծը, նախորդ բոլոր տարիների համար մշակված հաշվետվությունների նման, տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել: 

	3
	Այլ տեղեկություններ (եթե այդպիսիք առկա են)

	
	Չկան: 


Հայաստանի Հանրապետության 
կառավարությանն առընթեր 
պետական գույքի կառավարման 
վարչության պետ                                                              ԿԱՐԻՆԵ ԿԻՐԱԿՈՍՅԱՆ
Ա Մ Փ Ո Փ Ա Թ Ե Ր Թ  
<Պետական գույքի մասնավորեցման 2006-2007 թվականների ծրագրի կատարման 2010 թվականի տարեկան
հաշվետվությունը հաստատելու մասին> Հայաստանի Հանրապետության օրենքի նախագծի վերաբերյալ շահագրգիռ
նախարարների դիտողություններն ու առաջարկությունները ընդունելու կամ չընդունելու վերաբերյալ 
	
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն
	Կատարված փոփոխությունները 

	1
	2
	3
	4
	5

	1.
	ՀՀ ֆինանսների նախարար, 

04.04.2011թ. 

N 1/9.6/77083-11
	1.Նախագծի 1-ին (Ընդհանուր դրույթներ) հոդվածի 8-րդ պարբերության մեջ ներկայացված ՀՀ պետական բյուջեի սեփականաշնորհման հաշվին մուտքագրված 433,3 մլն. դրամ կազմող թիվը փոխարինել 433.556.077 դրամով, քանի որ 2010 թվականին ՀՀ պետական ձեռնարկությունների և անավարտ շինարարության սեփականաշնորհումից 900008037047 հաշվին մուտքագրվել է 433.556.077 դրամ:
	1. Հաշվի չի առնվել հետևյալ պատճառաբանությամբ: Համաձայն կենտրոնական գանձապետարանի 01.04.10թ. թիվ 10026 քաղվածքի ԴԱՀԿ-ի Երևանի ստորաբաժանման կողմից 900008037047 հաշվին ոչ բնակելի տարածքի վարձակալ <Բալասան> ՓԲԸ-ի անվամբ մուտքագրվել է 219825 ՀՀ դրամ: Վարչությունը 19.05.10 թիվ Ե-2-1858 ելից գրությամբ դիմել է ՀՀ ֆինանսների նախարարություն` մասնավորեցման հաշվին սխալմամբ վճարված 219 825 ՀՀ դրամը վերաձևակերպել և մուտքագրել կենտրոնական գանձապետարանում գործող վարձակալության թիվ 900005220117 հաշվեհամարին: Արդյունքում, կենտրոնական գանձապետարանի կողմից 21.05.10թ. թիվ 10044 քաղվածքով ելքագրվել է վարձակալության հաշվին փոխանցման ենթակա 219 825 ՀՀ դրամ գումարը և այն գանձապետարանի կողմից հաշվարկվել է որպես մասնավորեցումից մուտք: Սակայն այդ գումարը ընդամենը սխալ գործարքի արդյունքում մուտքագրված գումար էր:
 Հետևաբար, որպես մասնավորեցման գործարքների արդյունքում 2010 թվականին փաստացի վճարված գումար` ենթակա չէ հաշվառման և 2010 թվականի ընթացքում իրականացված մասնավորեցման գործարքներից ՀՀ պետական բյուջեի փաստացի մուտքը կազմել է 433 336 252 ՀՀ դրամ, այլ ոչ թե 433 556 077 ՀՀ դրամ (433 556 077 - 219 825 = 433 336 252):

Համապատասխան հավաստող փաստաթղթերը վարչությունում առկա են:
	1. Փոփոխություն-ներ չեն կատարվել:

	
	
	2.Նախագծի 2-րդ աղյուսակում, որը վերաբերվում է մասնավորեցված ընկերությունների և անավարտ շինարարության օբյեկտների գնորդների կողմից հաշվետու ժամանակաշրջանում ժամկետները լրացած ներդրումային պարտավորությունների և սոցիալական երաշխիքների կատարմանը, ներառել նաև <Ատոմ> գիտաարտադրական ձեռնարկություն> փակ բաժնետիրական ընկերությունը:
	2. Հաշվի չի առնվել հետևյալ պատճառաբանու-

թյամբ: Հաշվետվությունը ներառում է 2010 օրացուցային տարում իրականացված մասնավորեցման գործարքների և այլ գործողությունների ամփոփումը: <Ատոմ> գիտաարտադրական ձեռնարկություն> ՓԲԸ ներդրումային պարտավորությունների կատարման ժամկետն էր 03.10.2008թ.-ը և դրանց չկատարման մասին տեղեկատվությունը տեղ է գտել <Պետական գույքի մասնավորեցման 2006-2007 թվականների ծրագրի կատարման 2008 թվականի տարեկան
հաշվետվությունը հաստատելու մասին> ՀՀ օրենքի (ՀՕ-198-Ն, 26.10.2009թ.) աղյուսակ 3-ի տող 19-ում: 2010թ.-ի ընթացքում շրջանառության մեջ է եղել ՀՀ կառավարության որոշման նախագիծ, որով նախատեսվում է փոփոխել պարտավորությունների ծավալները և դրանց կատարման ժամկետները: ՈՒստի, ներդրումային պարտավորությունների չկատարման մասին 2010 թվականի հաշվետվետվության տեքսում կրկին չի արձանագրվել:
	2. Փոփոխություն-ներ չեն կատարվել:

	2.
	ՀՀ արդարադատու-թյան նախարար, 

14.04.2011թ. 

N 01/2180-11 
	Ներկայացվել է նախագծի պետական փորձագիտական եզրակացությունը, ըստ որի՝ 

1. Հաշվետվության 1-ին աղյուսակի վերջում աստղանիշերով նշված դրույթներն ըստ էության ծանոթագրություններ են, որոնց տեքստն անհրաժեշտ է սահմանել առանձին կետերի տեսքով` համաձայն «Իրավական ակտերի մասին» ՀՀ օրենքի 45-րդ հոդվածի 12-րդ մասի պահանջի:
	1.Հաշվի է առնվել, նախագիծը լրամշակվել է: 


	1.Նախագծի էջ 3-4, Աղյուսակ 1-ին նախորդող տեքստ:

	
	
	2. Հաշվետվության «Ընդհանուր դրույթներ»-ի 3-րդ պարբերությունում «ձեռնարկությունները» բառն անհրաժեշտ է փոխարինել «կազմակերպությունները» բառով` համաձայն ՀՀ քաղաքացիական օրենսգրքի պահանջի: Նույն դիտողությունը վերաբերում է ամբողջ տեքստին:
	2. Հաշվի է առնվել մասամբ: Չի փոփխվել միայն նախագծի «Ընդհանուր դրույթներ»-ի 3-րդ պարբերությունը, որտեղ մեջբերում է կատարված <Պետական գույքի մասնավորեցման (սեփականաշնորհման) մասին> ՀՀ օրենքից, ուստի այս դրույթը խմբագրման ենթակա չէ: Չի փոփոխվել նաև նախագծի Աղյուսակ 3-ի 10-րդ կետը՝ <Անիի գյուղ. կենդանիների արհեստական սերմնավորման միջտնտեսային ձեռնարկություն> անվանումը, քանի որ այն նույն խմբագրությամբ տեղ է գտել ՀՀ կառավարության 22.04.2004թ.-ի N 534-Ա որոշման մեջ:
	2. Նախագծի տեքստում կատարվել են փոփոխություններ:

	
	
	3. Հաշվետվության 3-րդ աղյուսակի 1-ին, 7-րդ, 17-րդ, 20-րդ, 21-րդ, 22-րդ, 23-րդ կետերում անհրաժեշտ է հստակ նշել կազմակերպությունների կազմակերպական-իրավական ձևը` համաձայն ՀՀ քաղաքացիական օրենսգրքի պահանջի:
	3. Հաշվի չի առնվել հետևյալ պատճառաբանությամբ: Լուծարվող այս կազմակերպությունների մեծ մասը ընդգրկված է ՀՀ կառավարության 2006 թ.-ի փետրվարի 23-ի «Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող, ինչպես նաև օրենքով սահմանված կարգով պետական գրանցում չունեցող պետական մասնակցությամբ իրավաբանական անձանց լուծարման մասին» N 348-Ն որոշման հավելվածում: Լուծարման ընթացքում դրանց չի կարող շնորհվել ՀՀ քաղաքացիական օրենսգրքի պահանջներին համապատասխանող կազմակերպական-իրավական ձև:
	3. Փոփոխություն-ներ չեն կատարվել:

